
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
 অনেক কথা লিখলুম। আমার শরীর ক্রমশঃ ভালই হচ্ছে। পেটের অবস্থা পূর্ব্বাপেক্ষা কিছু ভাল। রাত্রে এখন লঘু আহার করি—যেমন Benjers food, toast ইত্যাদি।

 আশা করি ওখানকার সব কুশল। আমার প্রণাম জানবেন।


ইতি—
আপনাদের সেবক


শ্রীসুভাষ।





শ্রীসন্তোষকুমার বসুকে লিখিত

কেলসল লজ

শিলং

৬।৮।২৭

প্রিয়বরেষু সন্তোষবাবু,

 অনুগ্রহ করিয়া আপনি ২ তারিখে যে পত্র লিখিয়াছেন উহা আজ সকালে পাইয়াছি।

 আমি আনন্দিত যে, আপনি দুইটি বিষয়েই গভীর আগ্রহের সঙ্গে দৃষ্টি দিয়াছেন। দ্বিতীয়টি সম্বন্ধে সতর্ক হইতে হইবে এবং চাপ দিয়া কাজ হাসিল করিতে হইবে। মিঃ জে, সি, মুখার্জ্জী লোক কেমন আপনি জানেন। আপনি যে লোকের জন্য চেষ্টা করিতেছেন তাহার নিয়োগপত্র, তাঁহাকে দিয়া সহি করাইয়া লইতে হইবে। অবশ্য তাঁহার অসুবিধাও আছে অনেক—অনেক প্রভুর মন জোগাইয়া চলিতে হয়। তাই যতক্ষণ না আপনি চাপ দিয়া কাজ আদায় করিয়া লইতেছেন ততক্ষণ আপনার উদ্দেশ্য সিদ্ধ হইবে না।

 দ্বিতীয় দরখাস্তকারী পত্রে জানাইয়াছে যে, দুইটি পদ খালি আছে——Stock Verification Officer (মাহিনা ১৫০-২০০) ও Market Superintendent of Entally। সে অবশ্য শেষোক্ত পদে সরাসরি নিযুক্ত হইতে পারে না। Market Inspector-এর পদে

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৩:৩৬টার সময়, ১২ জুন ২০২২ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

